MØTEPROTOKOLL                                                               STYRET LLP

Dato: 25. mai 2011 

Stad: Oslo byarkiv
Kl: 9.30-15.00 

Tilstede: Karin Gjelsten, Ole Stian Hovland, Tore Somdal-Åmodt, Ann Tove Manshaus, Einar Terjesen, Berit Stie (frå kl 11.30, vara), Inger Lene Nyttingnes (sekr.ref).

18/2011: Konstituering av LLP sitt styre
Karin Gjelsten vart på landsmøte 4. mai 2011 attvald som styreleiar for LLP. Ole Stian Hovland og Torleif Lind vart attvalde som styremedlemer. Ann Tove Manshaus er vald inn som nytt styremedlem. Som varamedlem er Marion Sørensen attvald. Øvrige styremedlemer og varamedlem var ikkje på val. 
Styret valde på styremøtet Torleif Lind som nestleiar.
Vedtak: LLP sitt styre er konstituert. 
19/2011: Godkjenning av referat frå styremøte 3. mars og referat frå styremøte 6. april

Referat er godkjent.

20/2011:Kulturdepartementet sin innspelskonferanse om arkivmeldinga, 9. juni.
LLP er inviterte til å halde opningsinnlegg på innspelskonferansen. Berit Stie skal halde innlegget på vegne av LLP.
LLP har motteke to innspel frå medlemer. Desse vart gjennomgått. 
Styret diskuterte kva tema som var viktig å rette merksemd mot i innlegget. Det var stor semje om kva som var dei viktigaste tema å fremje på vegne av LLP sine medlemer. Berit Stie skal fullføre førebuinga av innlegget på grunnlag av styret sin gjennomgang. 
21/2011: Disponering av OpenArms-midlar.
Styret ser DIAS-prosjektet som den mest aktuelle mottakar av OpenArms-midlane då det her er teke oppatt det arbeidet som vart starta med OpenArms. 
DIAS-prosjektet arbeider m.a. med eit forvaltningssystem for eDepot, noko som er i tråd med tildelingsvedtaket frå ABM-u hausten 2010.

LLP-styret har vore i kontakt med store delar av det kommunale fagmiljøet for å ta dette med på råd. På bakgrunn av tilbakemeldingar frå dette har LLP-styret teke avgjerdsla om å overføre midlane, kr 355 183, til DIAS-prosjektet.

Vedtak: LLP overfører resterande midlar i OpenArms-prosjektet, kr 355 183, til DIAS-prosjektet. Det vert teke atterhald om at Norsk Kulturråd ikkje har innvendingar mot dette vedtaket.
22/2011: Orientering om kurs og seminar.
Seksjon for privatarkiv skal halde fagseminar i løpet av hausten 2011.

Det må avklarast økonomiske rammer, bidragsytarar, og tema. Seksjonen skal ha møte 8. juni der seminaret vert det overordna tema.

Informasjon bør verte lagt ut på LLP sine nettsider så snart som muleg. Påmeldingsfrist til seminaret bør vere bindande, og 6 veker på førehand.
23/2011: Orienteringssaker.

- Det er funne rom i budsjettet for 2011 til utlysing av stipend på kr 50 000. LLP skal lyse desse ut snarast, med søknadsfrist 1. august 2011.
- Lillesand kommune har søkt LLP om kr 20 000 til prosjektet "Ressurshefte - tips og ideer til bruk ved kartlegging av fagsystemer". LLP sitt styre vedtek å syne til stipendutlysinga for 2011.
24/2011: Eventuelt.

Ingen saker.
